
SMOLIYAVIY SAVODXONLIKNI 

RIVOJLANTIRISH DAVR 
TALABI

X. I. Boyev
Iqtisodiyot fanlar doktori,

Toshkent davlat iqtisodiyot universiteti professori

Annotatsiya: Ushbu maqolada moliyaviy savodxonlik tashabbuslarini rivojlantirish va oshirish konsepsiyasi o‘rganiladi. 
Xalqaro amaliyot, siyosat va strategiyalarga tayangan holda, ushbu tadqiqot turli madaniy va ijtimoiy-iqtisodiy sharoitlarda 
moliyaviy savodxonlikni oshirishning samarali usullari haqida tushuncha berishga qaratilgan va yana bugungi global-
lashgan dunyoda moliyaviy savodxonlikning ahamiyatini yoritib, uning shaxsiy moliyani boshqarish, investitsiya qarorlari 
va umumiy iqtisodiy barqarorligiga ta’sirini ko‘rsatadi.

Kalit so‘zlar: moliyaviy savodxonlik, iqtisodiy siyosat, iqtisodiy ta’lim, moliyaviy madaniyat, moliyaviy xizmatlar, inson faro-
vonligi va hayot sifati, bilim, ko‘nikma va qadriyatlar.
Abstract: This article explores the concept of developing and enhancing financial literacy initiatives. Drawing on interna-
tional practices, policies and strategies, this study aims to provide insight into effective ways to improve financial literacy 
in different cultural and socio-economic contexts, and further highlight the importance of financial literacy in today’s 
globalized world and its impact on personal financial management, investment decisions and overall economic stability. 
reveals the secret.

Key words: financial literacy, economic policy, economic education, financial culture, financial services, human well-being 
and quality of life, knowledge, skills and values.
Аннотация: В данной статье исследуется концепция развития и повышения инициатив в области финансовой 
грамотности. Опираясь на международную практику, политику и стратегии, это исследование направлено на то, 
чтобы дать представление об эффективных способах повышения финансовой грамотности в различных куль-
турных и социально-экономических контекстах, а также подчеркнуть важность финансовой грамотности в совре-
менном глобализованном мире и ее влияние на управление личными финансами, инвестиционные решения и 
общая экономическая стабильность раскрывают секрет.

Ключевые слова: финансовая грамотность, экономическая политика, экономическое образование, финансовая 
культура, финансовые услуги, благополучие и качество жизни человека, знания, навыки и ценности.

K I R I S H
Mamlakatda aholi moliyaviy savodxonligi darajasining yuqori bo‘lishi moliyaviy xizmatlar sohasining ham 

jadal rivojlanishiga sabab bo‘ladi. Moliyaviy xizmatlarni ommalashtirish orqali aholining bu boradagi bilimlarini 
mustahkamlash va kichik biznes subyektlarining bunday xizmatlarga bo‘lgan talabini oshirish imkoni paydo 
bo‘ladi.

Moliyaviy savodxonlikning asosida inson turadi, zero mazkur jarayonni amalga oshirishdan asosiy maqsad 
ham uning farovonligi va hayot sifatini oshirish hisoblanadi. Biroq, buning uchun u o‘z ixtiyoridagi iqtisodiy 
resurslardan, ro‘y berishi mumkin bo‘lgan voqea va hodisalar, vujudga kelishi mumkin bo‘lgan shart-sharoit-
lardan o‘zi hamda jamiyat uchun manfaatli va samarali asosda foidalanish borasida yetarli bilim va ko‘nikma-
larga ega bo‘lishi lozim. Shuningdek, jamiyatda tarkib topgan qadriyatlar tizimi ham ushbu maqsadlar bilan 
o‘zaro muvofiq kelishi zarur. Eng muhimi, har bir shaxs qayd etib o‘tilgan vosita va dastaklardan foydalangan 
holda qisqa muddatli qarorlar qabul qilish hamda uzoq muddatli moliyaviy rejalashtirish jarayonini to‘g‘ri tashkil 
etish qobiliyatiga ega bo‘lishi kerak.

Har qanday boshlangan faoliyat qachonki, moliyaviy jihatdan taminlansa va ish boshlash uchun moliyaviy 
mablag‘lar yetarli bo‘lgan taqdirda boshlangan ishlar, albatta, ijobiy natija beradi. Mamlakat hayotidagi hamma 
yutuqlar, avvalo, davlatni olib borayotgan moliyaviy siyosatiga bog‘lik holda yaxshi natija berishi va mamlakatni 
moliyaviy qudratini o‘sib borishiga ta’sir qiladi.

M A V Z U G A  O I D  A D A B I Y O T L A R  S H A R H I
Jahondagi moliyaviy jihatdan qudratli mamlakatlar AQSH, Angliya, Germaniya, Fransiya, Yaponiya, Italiya, 

Janubiy Koriya, BAA, Kanada, Xitoy, Rossiya, Ispaniya, Saudiya Arabistoni va Yevropa ittifoq mamlakatlari 
hozirgi vaqtda moliyaviy magnatlar hisoblanib, moliyaviy jihatdan dunyoda yetakchilik qilib yangi texnika va 
texnologiya, zamonaviy boshqarish usullarini ishlab chiqarishni joriy etgan holda, o‘zini yaxshigina moliyaviy 
natijalariga ega bo‘lishmoqda.

Yuqoridagi moliyaviy jihatdan qudratli mamlakatlarda asosan har bir topilgan dollarni, markani, funt sterl-
ingni uning egasini qanday sarflashga alohida e’tibor berib kelinmokda.

Iqtisodiy hamkorlik va rivojlanish tashkiloti (IHRT) hujjatlarida moliyaviy savodxonlikka quyidagicha rasmiy 
ta’rif berilgan: “Moliyaviy savodxonlik – bu shaxsiy moliyaviy farovonlikka erishish uchun asoslangan moliyaviy 
qarorlar qabul qilish imkonini beruvchi xabardorlik, bilim, ko‘nikma, qadriyatlar (hayotiy yo‘nalishlar) va xulq-
atvor kabi elementlarning majmui”.

A.Sudakovaning ta’kidlashicha “Hozirgi vaqtda moliyaviy savodxonlik tushunchasi moliyaviy ma’lumot, 
kompetentlik, xabardorlik va boshqa atamalar bilan uzviy bog‘liq. Moliyaviy savodxonlikning ko‘rsatib o‘tilgan 
tushunchalar bilan asosiy farqi unga tegishli bo‘lgan asosiy elementlarning tatbiq etilish kengligi va bayon 
etilishining chuqurligida namoyon bo‘ladi. Shaxsning moliyaviy savodxonligi tushunchasini o‘z farovonligini 
oshirish uchun moliyaviy jihatdan asoslangan to‘g‘ri qarorlar qabul qilish imkonini beruvchi kompetensiyalar 
yig‘indisi sifatida talqin etish mumkin. Ayni vaqtda u ustun ravishda moliyaviy va vaqt bo‘yicha yo‘qotishlarni eng 
kam darajaga tushirishga imkon yaratadi”.

Mazkur tushunchalar O.Kuzina tomonidan nisbatan batafsil va etarli darajada tushunarli holda bayon etilgan. 
Shuningdek, S.Xaston tomonidan moliyaviy savodxonlikka tegishli 52 ta ma’lumotlar bazasida to‘plangan 71 ta 
tahlil asosida ayrim dastlabki ta’riflar ham belgilab berilgan.

Ko‘rinib turibdiki, moliyaviy savodxonlikka berilgan ta’riflar hamda uning turli manbalarda bayon etilgan 
asosiy jihatlariga tizimli yondashgan holda, mazkur tushunchaning iqtisodiy mazmuni va uning iqtisodiyotdagi 
ahamiyatini, shuningdek, moliyaviy savodxonlik tushunchalarini jamiyatimizda yanada rivojlantirish maqsadga 
muvofiqdir.

T A D Q I Q O T  M E T O D O L O G I YA S I
Mazkur maqolada ilmiy va ommabop adabiyotlar bilan ishlash, hujjatlarni tahlil qilish, qiyosiy tahlil, progno-

zlashlash, induksiya, deduksiya va matematik-statistik tahlil ilmiy tadqiqot metodlaridan foydalanildi.

T A H L I L  V A  N A T I J A L A R
Hozirgi kunda jahondagi madaniyatli mamlakatlarda oila budjeti degan tushunchalar mavjud bo‘lib, biz esa 

oilada juda qiyinchilik bilan shakllantirilayotgan oila budjeti mablag‘laridan oqilona foydalana olmayabmiz, nati-
jada oila a’zolari keyingi oyga beriladigan ish xaqi, pensiya, nafaqa, stipendiyagacha qiyinchilik bilan yetib bor-
moqda. Buning asosiy sabablaridan fuqarolarda moliyaviy savodhonlikni yetishmasligi, berilayotgan ish xaqi, 
pensiya, nafaqa, stipendiya miqdorini pastligi, bozordagi narx-navoni tezlik bilan o‘sib borayotganligi, aholini 
turli xizmatlar kursatish tashkilotlariga ishi tushganda ichki turli asossiz to‘lovlarni o‘ylab topayotganligi hamda 
peniyalarni xaddan tashqari ko‘payib boroyotganligi, yuqoridagilarni to‘lash uchun avvalo aholini daromadlarini 
hisobga olish zarur, deb o‘ylaymiz.

Aholini hozirgi sharoitda yoshlikdan boshlab moliyaviy munosabatlardagi har bir fuqaroni kishilik iqtisodiy 
xayoti bilan bog‘lik munosabatlar bilan tanishtirib borish oilada, maktabda olib borilishi lozim deb hisoblaymiz. 
Ular:

■ Nogironligi uchun davlat tamonidan beriladigan nafaqalar, uni olish tartibi, miqlori.
■ Vaqtincha ishdan mahrum bo‘lgan fuqarolarga ish topguniga qadar, ularga ishsizlik nafaqasini berish 

tartibi, mikdori.
■ Boquvchisidan ajralganlarga beriladigan nafaqa olish.
■ Ijtimoiy sug‘urtadan bolalarga beriladigan moliyaviy yordamni qilish tartibi va uni mikdorini aytish.
Fuqarolar yoshlikdan boshlab o‘zlarini tirikchiligi uchun zarur bo‘lgan moliyaviy manbalar bilan tanishish 

hamda ularni shaxsiy ehtiyojini qondirishda samarali foydalanish yo‘llarini o‘rganib borishlari natijasida kel-
adigan daromadlarini oila budjeti orqali samarali taqsimlashga o‘rganib borishadi.

Umuman olganda, moliyaviy savodxonlikni rivojlantirish maqsadida aholimiz iqtisodiy-siyosat hamda 
moliya tizimining barcha jabhalaridan qisman bo‘lsa-da bilim va tushunchaga ega bo‘lishlari kerak bo‘ladi. 
Moliya haqida fikr yuritadigan bo‘lsak, moliya bu pul munosabatlarining chambarchas bog‘langan qismidir. Moli-
yaning avvalo roli va axamiyati pul munosabatlarining iqtisodiy munosabatlar tuzishda qanday o‘rinni egallag-
anligi bilan xarakterlanadi. Moliya avvalo puldan uzining mazmuni hamda bajaradigan funksiyalari bilan farqla-
nadi. Moliyaning lug‘aviy ma’nosi ona tilimizda “pul mablag‘lari” ma’nosini anglatib fuqaroga, oilaga, jamoaga, 
tashkilot hamda davlat tasarrufidagi pul mablag‘laridir.

SMa’lumki moliya tizimini sohalari va bug‘inlari bor. Uning ta’rifiga to‘xtaladigan bo‘lsak, turli pul fondlaridan 

shakllanadigan hamda foydalaniladigan moliyaviy munosabatlarining turli sohalari majmuiga moliya tizimi dey-
iladi. O‘z navbatida, davlat va korxonalarning pul fondlarini shakllantirish, taqsimlash va foydalanish borasidagi 
shakl va usullar to‘plashga moliya tuzilishi deyiladi. Agar moliya tuzilishi sohalari haqida gapiradigan bo‘lsak, 
moliya sohalariga: davlat moliyasi, mahalliy moliya, xo‘jalik yurituvchi subyektlar moliyasi kabilarnti aytish joiz. 
Endi moliya tuzilishining bug‘inlari xaqida fikr yuritadigan bo‘lsak, ularga avvalo: davlat budjetini, maqsadli 
nobudjet fondlarini, davlat krediti, tijorat korxonalari va tashkilotlar moliyasi, moliyaviy vositachilar moliyasi, 
notijorat tashkilotlar moliyasi kabilar misol bo‘ladi. Umuman moliya tizimi o‘zida davlat budjeti, viloyatlar budjeti, 
tumanlarga bo‘linadigan shaxarlarning budjeti, tumanga bo‘ysinadigan shaharlari bo‘lgan tumanning budjetini 
o‘z ichiga oladi. Ayni vaqtda davlat budjeti o‘z oldida turgan qator muammolarni yechishi lozim. Davlat budje-
tiga kelib tushadigan daromadlar bazasini mustahkamlash yo‘li bilan budjet defitsitini miqdorini kamaytirishga 
erishish kerak.

O‘zbekiston taraqqiyotining ustuvor yo‘nalishlari bo‘yicha budjet xarajatlarini restrukturizsiya qilishi lozim. 
Umuman budjet yordamida tartibga solish mexanizimini takomillashtirish zarur. Shular bilan bir qatorda, assig-
navaniyalashdan samaradorli foydalanish ustidan nazoratni kuchaytirish kerak. Har bir mamlakatda bo‘lga-
nidek bizni mamlakatda xam davlat moliyaviy nazorati mavjud bo‘lib u qonunlarga tayanadi. Davlatni moliyaviy 
nazoratini tashkil etish davlatimiz konstitutsiyasi hamda qonun osti hujjatlari asosida amalga oshiriladi.

Davlat moliyaviy nazorati yalpi ichki maxsulotining taqsimlanishining qiymati proporsiyalarini kuzatishga 
qaratilgan. Bu nazorat davlat moliyaviy resurslarini shakllantirish ularni tuliq va o‘z vaqtida tushib turishi va 
ulardan maqsadli foydalanish bilan bog‘lik bo‘lgan pul resurslari harakatining barcha kanallariga tegishli xis-
oblanadi.

Gap shundaki, davlat moliyaviy nazorati davlatning moliya siyosatini amalga oshirishga va moliyaviy 
barqarorlik uchun sharoitlar yaratishga qaratilgandir. Bu narsa barcha darajadagi budjetlar va nobudjet fondlari 
ishlab chiqish, muhokama qilish, tasdiqlash va ijro etish, korxona va tashkilotlar, banklar va moliyaviy korparat-
siyalarning moliyaviy faoliyati ustidan nazoratni anglatadi.

Moliyaviy nazorat avvalo pul fondlarini shakillantirish, ulardan foydalanish, moliyaviy-iqtisodiy qonun-
chilikga rioya etish, moliyaviy-xo‘jalik operatsiyalarini samaradorligini baxolash, amalga oshirilayotgan xara-
jatlarning to‘g‘ri yo‘nalish bo‘yicha sarflanayotganligi ustidan nazorat qilishdir. Moliyaviy nazoratni obyekti pul 
munosabatlari hisoblanadi, moliyaviy nazoratni predmetlari asosan turli darajadagi budjetlarning daromadlari 
va xarajatlari, soliq to‘lovlarining hajmlari, xo‘jalik yurutuvchi subyektlarning moliya xarajatlari, tannarx va foyda, 
uy xo‘jaligini daromadlari hamda xarajatlaridan iborat. Moliyaviy ta’sir ko‘rsatishda eng samarali vosita sifatida 
mahalliy soliqlar, nosoliqli to‘lovlar tizimini ko‘rsatish mumkin. Iqtisodiy faoliyatning aloxida turlari va tadbirlarini 
imtiyozli soliqqa tortish hamda imtiyozli moliyalashtirish hisoblanadi. Bozor sharoitida davlatning moliyaviy salo-
hiyati tarkibiga quyidagilarni keltirish mumkin, asosiy fondlar, tugallanmagan ishlab chiqarish, moddiy aylanma 
mablag‘lari, uy-ruzg‘or mulklari, nomoddiy aktivlar qiymati, inson kapitali. Moddiy kapital ko‘rinishidagi umumiy 
boylik hajmini ko‘rsatish mumkin.

Jamiyatni ijtimoiy-iqtisodiy rivojlanishi va vaqti-vaqti bilan moliyaviy isloh qilishni zamon talablariga mos 
javob beradigan, moliyaviy isloh qilishga asoslangan dasturlarni ishlab chiqish har doim maqsadga muvofiqdir 
deb xisoblanadi. O‘z nabatida, butun xo‘jalik ishlab chikarish faoliyatining natijasi sifatida yuqori yakuniy moli-
yaviy ko‘rsatgichlarga erishishga alohida e’tibor qaratishi lozim. Demak, bir vaqtning o‘zida bunday dastur 
bozor omillari va iqtisodiy o‘sish shart-sharoitlaridan foydalanish, shuningdek, innavatsion taraqqiyotni amalga 
oshirish asosida xo‘jalik yurutuvchi subyektlarni faoliyatini samaradorligini oshirish bo‘yicha choralar tizimini uz 
ichiga qamrab olishi kerak.

Moliyaviy tizimda soliqlar hamda soliq tizimi muhim o‘rin egallab, shaxslarga va korxonalarga tegishli 
bulgan mablag‘larning ma’lum qismi davlat budjetiga majburiy tarzda o‘tkazadigan to‘lovlarni soliqlar, deb 
aytish mumkin.

Davlat daromadlarining asosiy qismi mexnatdan, kapital hamda tabiy resurslar va boshqa manbalar tashkil 
qiladi. Umuman soliqlar ikki funksiyani bajaradi. Jumladan fiskal bu davlatni faoliyat ko‘rsatishini moddiy asosi 
hisoblanadi. O‘z navbatida ma’lum daromadning bir qismini aholini ijtimoiy jihatlan moddiy yordamga muxtoj 
katlamlariga, moliyaviy yordam sifatida qayta taqsimlash orqali davlat budjetidan olib beradi. Demak davlatning 
iqtisodiy munosabatlarga aralashuviga obyektiv sharoit yaratadi. Tartibga solishda iqtisodiyotga hamda takror 
ishlab chiqarishni hamma etaplariga real ta’sir ko‘rsatishi qonuniyati ko‘rsatib beradi. Soliklar juda katta iqti-
sodiy, moliyaviy ta’sir kuchiga ega bo‘lib,ishlab chiqaruvchilarni rag‘balantirishi, aholini to‘lov qobilyatini kuchay-
tirishi yoki yuqoridagilarni aksincha bo‘lishini ta’minlashi imkoniyatiga egadir. Soliq siyosati davlatni faoliyati 
bilan chambarchas bog‘lik bo‘lib, davlat o‘zining iqtisodiy siyosatidan kelib chiqib doimiy ravishda soliq davlat 
e’tiboridadir. Soliqlar to‘g‘ri (bevosita) soliqlar xamda egri(bilvosita) soliqlarga bo‘linadi. Birinchisi, asosan, tad-
birkorlik subyektlariga tegishli bo‘lgan daromad va mol-mulkdan olinadi. Ikkinchisi esa tovarlar, xizmatlarga 
o‘rnatilgan tovar to‘lovlaridan hamda xizmat turi ichida buladi.

Zamonaviy bozor iqtisodiyotining rivojlanishi aholini pensiya jamg‘arish, sug‘urta va ipoteka tizimlarida 
ishtirok etishini talab qiladi. Chunki aholining ushbu tizimlardagi ishtiroki pensiya jamg‘arish, ijtimoiy va tibbiiy 
sug‘urta, turar joy bilan ta’minlash va ta’lim sifatini oshirish kabi masalalarni hal qilishga yordam beradi. O‘rta 
sinf uchun xos bo‘lgan jamg‘arishni kengaytirish va uni samarali ishlatish mamlakatdagi ijtimoiy-iqtisodiy barqa-
rorlikni ta’minlaydi, makroiqtisodiy muvozanatga erishish va moliya tizimining mustahkamlanishiga asos bo‘ladi.

Aholining jamg‘arishga yuqori darajada moyilligi, jamg‘arish va sug‘urtalash dastaklaridan keng foydala-
nishi aholining moliyaviy savodxonligini yuqori darajada bo‘lishini nazarda tutadi. Bunday savodxonlik aholiga 
moliyaviy institutlar bilan yaqindan hamkorlik qilish, bank va sug‘urta sektorlarining xizmatlaridan, pensiyani 
sug‘urtalash tizimidan keng miqyosda va unumli foydalanish imkoniyatini beradi.O‘rta sinfga kiruvchi uy xo‘ja-
liklari moliyaviy savodxonligini oshirish orqali shaxsiy budjetlaridan samarali foydalanishadi, uzoq muddatli 
maqsadlaridan kelib chiqqan holda shaxsiy moliyaviy qarorlarni qabul qilishadi, shaxsiy qarzdorlik darajasini 
ortib ketishini oldini olishadi, moliyaviy institutlar tomonidan taklif qilinadigan xizmatlar va mahsulotlarni farqlab, 
ortiqcha xavf-xatarlarning oldi olinadi.

Hayotning har bir bosqichida aholining turmush farovonligini ta’minlash ustun darajada shaxsiy moliyaviy 
qarorlarning samaradorligiga bog‘liq bo‘lmoqda. Bu esa moliyaviy savodxonlikni mamlakatni uzoq muddatga 
mo‘ljallangan rivojlanishida muhim o‘rin egalashini aks ettiradi. Oxirgi o‘n yillikda moliya bozorida iste’molchilar 
sektorini kengayishi, moliyaviy mahsulotlar turlari va murakkabligini ortishi, aholi daromadlari va yalpi jamg‘ar-
malarining o‘sishi aholining qabul qilgan moliyaviy qarorlarida shaxsiy javobgarlikni ortganligini aks ettiradi. 
Ushbu holat ham aholi moliyaviy savodxonligini oshirish muammosining dolzarbligini ko‘rsatadi.

X U L O S A  V A  T A K L I F L A R
Moliyaviy savodxonlik mamlakatning iqtisodiy rivojlanganlik darajasiga bog‘liq bo‘ladi. Biroq, bu mazkur 

muammo rivojlangan mamlakatlarda tugal hal etilgan, degan ma’noni anglatmaydi.
O‘zbekistonda ham aholining moliyaviy savodxonligini oshirish masalasiga alohida e’tibor qaratib kelin-

moqda. Bu borada Markaziy bank, Savdo-sanoat palatasi va boshqa bir qancha davlat va nodavlat tashkilotla-
rining loyihalari amalga oshirilgan va oshirib kelinmoqda.

Biroq, tajriba shuni ko‘rsatmoqdaki, bu ishlarni tizimli amalga oshirish, aholining moliyaviy savodxonlig-
ining ularning yoshi, yashash joyi va hattoki mentalitetu-qadriyatlariga ham bog‘langan holda o‘rgatib borilishi 
muhimroq. Aks holda, xarajatini daromadiga qarab belgilamaydigan, qarz va kreditlar girdobiga botib qolgan, 
oddiy moliyaviy xizmatlardan foydalanishda ham birovlarning yordamiga muhtoj, firibgarlar bemalol aldab keta 
oladigan, qisqasi “moliyaviy savodsiz” qatlam kengayib boraveradi.

Bu mavzuga yana qaytamiz.
Umuman mamlakatimizda, avvalo, davlatimiz rahbari tomonidan jamiyat oldiga quyilgan muhim vazifalari 

qatorida bozor sharoitida fuqarolarimizni moliyaviy savodxonligini oshirish davr talabi ekanligini alohida uqtirib 
o‘tildi. Bozor sharoitida insonni har tamonlama aqliy, jismoniy, ma’naviy kamol topishi, avvalo, uni yoshlikdan 
boshlab moliyaviy savodxonligini oshirish bilan bog‘lik ekanligi dunyodagi rivojlangan davlatlar tajribasidan ham 
ko‘rishimiz mumkin. Bozor iqtisodiyotida hali ham faoliyat moliyaviy manbaga bog‘liq bo‘lib, avvalo, fuqarolarim-
izni kelajakda bizdan ham boy yashashga o‘rgatish uchun ota-ona ularni moliyaviy jihatdan qo‘llab-quvvatlashi, 
unga qushimcha o‘kishlar, ayniqsa, xorijiy tillarni o‘rgatishi, bu ham moliyaviy mablag‘ asosida amalga oshadi. 
Qo‘shimcha kasb-hunar va kasblarga yoshlikdan bolalarimizni o‘rgatish orqali ularni kelajakda o‘zining kunini 
kechirishi uchun moliyaviy mablag‘ topishga va har bir topilgan moliyaviy mablag‘dan inson o‘zini tirikchiligini 
yaxshilash uchun sarflashiga hamda isrofgarchilikga yo‘l ko‘ymasligiga o‘rgatish kabi ko‘nikmalarni shakllatirish 
hayot zaruriyatidir. Kelajakda bizning millatimiz vakillari rivojlangan mamlakatlar fuqarolaridek boy, bekam-u 
ko‘st yashashini ta’minlashga erishishi uchun hozirdan bolalarimizni moliyaviy savodxonligini oshirishga ularga 
yordam berib ularni kelajak hayotga ruhlantirishimiz zarur.

